
о ԳՐԱԽՕ Ս ԱԿ ԱՆ

ԱՅԳԵԿՈՒԹՔ - Գրեց Հայկ Պարիկեան:
Հալէպ, 1962, էջ 80 :

Կարծեմ առաջին անգամն է որ Պ. Հայկ
Պարիկեան կու գայ մտնելու հայ քերթուղական անդաստանէն ներս: Ութսուն է-ջերով փոքրիկ հատոր մը, 51 քերթուած-

ներով իր ներկայ հունձքը կը կազմէ:
Չունի երկարաշունչ քերթուածներ

նարական է, եւ քնարի թեթեւ լարերուն
. քը-

վրայ կը թրթռացնէ իր սրտին զգացում-ները:
Պատահական նիւթեր ընտրած է. իր

ուսուցչական կեանքի շրջանին տօները,
դպրոցները, աշակերտները առիթ տուած
են յօրինելու զանազան քերթուածներ, ու
րոնք յետոյ ամփոփած է հատորի մը մէջ:
Անշուշտ վայրկենական աղդեցութիւններեն, առանց որոշ ծրագիր մը եւ մարդ
կային հոգեբանական հարց մը լուծելու
յաւակնութեան:

Ջանացեր է սեղմ եւ ինքնատիպ ըլլալ,հեռու վարժապետական կաղապարուած
ձեւերէ, հեռու տափակ տողերէ եւ տաւ
ղաչափական անիմաստ տուներէ: Չի սիւ
րեր շատ պատկերներ յօրինել, իր մտա-
ծածն ու զգացածը պարզօրէն կըըէ, բայցյաճախ կը գործածէ ածականներ՝ որոնք
որոշ արգելք մը կ ըլլան իր թռիչքին:Վստահ է թէ մեծավայելուչ տողեր
յօրինելու յաւակնութիւնը չէ ունեցած,
ոչ արծուի թեւեր փոխ առած է՝ անհաս
երկինքներ թռչելու: Նման է այն
տիզպանին, պար-

ամփոփուած՝
որ իր փոքրիկ ածուին մէջ
ընտանի ծաղիկներով կըզբաղի :

Ունի անկեղծութիւն եւ փափուկ զգաւցում: «Այգեկութ ք>> անուանած է իր հաւ
տորը, բայց անշուշտ հեղինակը որթա-տունկով կամ ողկոյզներով չէ որ կը

ղբաղի, այլ իր սրտէն բղխած տաք ող-
կոյզի մը քաղցր հոյզն է որ կը սիրէ բաշ-

Բազմավէպ 1963

խել ընթերցողներուն: Եւ արդէն քերթ-
ուածի մը մէջ այդ զգացումը կը յայտնէ.

Երգել կ՛ուզեմ անտրտում,
Հոգիս բանալ բոլորին,
Սիրագորով ու ժպտուն:

Իր բարի զգացումներով, լաւատեսու-
թեամը եւ ցաւին հանդէպ համակամու-
թեամբ, Պարիկեան սիրտ մ, ունի՝ ղորպէտք է սիրել:

# # #

ՔԵՐԹՈՒԱԾՆԵՐ Գրեց Զարեհ Մելքո-
նեան: Պէյրութ, տպ. Սեւան, 1962, էջ127:

Զարեհ Մելքոնեան իր բանաստեղծաւ
կան չորրորդ հատորն է որ հրապարակ
հանեց: Անշուշտ ինքն ալ եկաւ այս հաւ
տորով ընթերցողներուն իր զդացումնեւ
ըը, նորութիւնները, հոգեբանական հար-
ցերը արտայայտելու: Մտաւորական նոր
հորիղոնները բացած պիտի ըլլայ մեզ եր-
կինքներ առաջնորդելու համար: Ունէ՞ր
արդեօք որոշ ծրագիր մը եւ բանաստեղ-
ծական ուղեգիծ մը մեզ տանելու խոր-
հըրդաւոր աշխարհներ:

Ընթերցողն սպառելէ վերջ այս 127 էջ-
նոց հատորը՝ հոդեկան անորոշ տրամաւ
դրութեան մէջ կը մնայ. ինքզինք կը դտնէ
ամայի դաշտի մը մէջ, ուր արահետ մը

իսկ չկայ որոշ ուղղութիւն մը գտնելու,
այլ երկրաչափական գիծեր՝ որոնք աւեւ
լի կը մոլորեցնեն քան թէ կ՝առաջնոր-
դեն:

Մելքոնեան շատ փնտռած է նորոյթ-
ներ, արդիականութիւն եւ մ ասնաւորաւ
պէս խոր թաղուած է նիւթապաշտութեան
մէջ: Իր վերնագիրներն իսկ աւելի <<ռէ-
քլամ>>ի կը նմանին՝ քան թէ սրտի տաք
զգացումներ արտայայտող քերթուածնե-
րու: Քերթուածի մը տիտղոսն ինքնին
արժէք մը չունի, սակայն անունի կը նը-

մանի՝ որ կը դնենք մեր զաւակներուն.
գեղեցիկ անուն մը՝ կարծես՝ ենթական
աւելի համակրելի կը դարձնէ:

--

1963

Իր նախորդ հատորներուն մէջ ալ այս
տարօրինակ ինքնատպութեան ձգտումը
կայ: Անշուշտ խորհած է որ արդի, թեւ
րեւս ապագայապաշտ բանաստեղծ մը
պիտի կարենայ ըլլալ՝ բայց իր ոտքերը

շատ խրած են հողին մէջ, եղած է քեր-
թող մը՝ որ իր թեւերը կտրած, կարծես

չորս ոտքերուն վրայ կը քալէ:

Զ. Մելքոնեանի քով ներշնչումը շատ
տուժած է գրեթէ բոլոր քերթուածներուն

մէջ: Հարազատ զգացումներ չէ կարելի
գտնել այն քերթուածներուն մէջ՝ ուր ըն-
կերային հարցեր, իմաստասիրական խըն-

դիրներ կամ հոգերանական վերլուծում=

ներ կը ջանայ պարզաբանել: Իր նկարա-

դրութիւններուն մէջ յաճախ մեղանչած է

դեղեցիկին դէմ. պատկերներ, բաղդա-
տութիւններ ըրած է, որոնք աւելի փըն--

տրռուած բառեր, ասութիւններ, իրարու

մօտ շարուած սովորական իմաստներ են՝

քան թէ բանաստեղծօրէն յօրինուած դե-
ղեցկութիւններ: Կարդացէք հետեւեալ

տողերը.

ԿԷՍՕՐ ԱՄԱՌՆԱՅԻՆ

Ցերեկը գէր, դանդաղ ու մերկամարմին
Կը վազէ դէպի կէսօր... [կին,
Միսերը ճերմակ ու քրտնած կը շարժին
Ծանրօրօր.....:

Կարծեմ չեղաւ. շատ հաճելի եւ դիւ-
տաւոր նմանութիւն չէ խեղճ ցերեկին եւ
այդ դանդաղկոտ ու գէր մերկամարմին
կնոջ մէջ: Երեւակայեցէք հարիւր յիսուն
քիլոնոց կին մը, որուն երեսէն փիղի աւ
կանջներու պէս բարդ բարդ միսեր կը
կախուին. եթէ ցերեկն այդ կնոջ պէս
ծանրօրօր քալէ՝ 72 ժամէն երեկոյեան
չենք հասնիր. շատ թանձրամարմին գիւտ
է: Նոյնը կարելի է ըսել Քանսեր ունէր,
Երգ երգոց եւ այլ շատ մը քերթուածնեւ
րուն համար: Շատեր այնքան նիւթին
կապուած՝ որ կարծես կաւէ շինուած ար-
ձաններ են, եւ գեղարուեստը կարող չէ
ոսկի բեհեզով ղանոնք ղարդարել:

Ինչո՞ւ Զ. Մելքոնեան այս ճամբան

բռնած յամառօրէն առաջ կերթայ. ին-
չո՞ւ իր սրտին դռները չի բախեր տաք
զգացումներ յայտնելու. ինչո՞ւ սիրոյ
աղբիւրը չերթար իր հոգեկան ծարաւն
յագեցնելու: Մենք, արեւելցիներս, զօ-
րութեան մէջ գեղեցկութիւն կը փըն-
տռենք, պատկերին մէջ ազնիւը կը տես_
նենք: Մինչ Մելքոնեան մեր վրան այն
տպաւորութիւնը կը ձգէ՝ թէ մեծ բաներ
ըսելու մարմաջ ունի, առանց մեծ տաւ
ղանդի =

Այն հինգ Երգեր ծնողական, ըստ իս
լաւագոյն էջերը կը կազմեն - հարազատ
են, զգացուած ու անկեղծ. եւ Զ. Մելքո-
նեան լաւ պիտի ընէ՝ եթէ յաջորդ հաւ
տորներուն մէջ քիչ մը իր սրտին հարցնէ
դրելիքները:

ՔՆԱՐ ՄԱՅՐԱԿԱՆ Գրեց Վարդունի:
Պէյրութ, 1961, էջ 45:
Քսանեւհինգ էջնոց այս փոքրիկ հատու

րը բոլորովին նուիրուած է հեղինակին
մօրը:

Պատահական նիւթեր չունի. որոշ ծրա-
դիր մը դրեր է հեղինակը՝ երգել մօր սէ-
րը, անոր սիրտը, անոր ծնողական փա-
փուկ զգացումները եւ փոխադարձ իր սէ-
րը մօր հանդէպ:

Կը հետեւի Յովհաննէս Շիրազի քայլեւ
րուն՝ նիւթի մշակումին մէջ: ՀԱնշուշտ
աշխարհիս վրայ մինակը չէ՝ մօր հան-

դէպ գիրք կամ քերթուած նուիրելու:
Սակայն Վարդունի ցոյց կու տայ այն
անմոռանալի սէրը՝ որ ունի իր մօր հաւ
մար:

Քսանեւհինգ քնարերդական քերթուած-
ներ են, ընտանեկան յարկին տակ գրուած
եւ այդ բոյնին սիրով ու քաղցրութեամբ
խնկաւորուած:

Փաղաքշական խօսքերով, զրոյցներով,
կարօտի նամակներով, նահատակ մայրեւ
րու նուիրուած քերթուածներով, Վար-

դունի որդիական սիրոյ բոլոր զգացում-
ները կը յայտնէ:

Անշուշտ մայրը շատ սիրելի կողմեր ու-
նի եւ կարելի է հատորներ գրել, բայցփունջ մը ծաղիկն ալ մասնաւոր սէր մը
կ՝արտայայտէ, եւ Վարդունի՝ թէպէտ
խոր ներշնչումի եւ ծաղկեալ ոճի մէջ
պէտք ունի աւելի զարգանալու, սակայն
իր զգացումները եւ սէրը արուեստակեալ
չեն, անկեղծ են եւ զգացուած: Շատ են
յանկերգի կրկնումները:

<<Քնար մայրական>>ը լաւ սկսնակի մը
գործը կը թուի. քերթողական մեղքեր
ունի, լեզուական թեբութիւններ. սաւ
կայն խոնարհ բանաստեղծի մը խմորն ու-
նի, եւ աշխատանքով կրնայ մտնել մեր
գրականութեան սեմէն ներս. բաւական է

փոքրիկ նմոյլ մը ընթերցողին գաղափար
մը տալու համար հատորիկին մասին.
Իմ մօր սիրտը առուակ ջինջ

կարկաջուն,
Որ կը բըղխի հայրենիքի սուրբ հողէն.
Մերթ կ՛ըլլայ խինդ ու մերթ բերկրանք,

երգ անհուն,
Մերթ տառապանք ու մերթ կարօտ

լուսեղէն:

# #

ՀԱՅՐԵՆԱՇՈՒՆՉ - Գրեց Վարդունի:
Պէյրութ, տպ. Սեւան, 1962, էջ 39:
Նոյն հեղինակին երկրորդ գիրքն է, որ

լոյս տեսաւ 1962ին : Տասնեւեօթը քերթ-
ուածներ են, հայրենական ղանաղան նիւ
թերու վրայ: Վարդունի այս գործին մէջ
ինքնաբաւ հո գի մը կ՝արտայայտէ.
խանդ եւ աւիւն կը սիրէ դնել, երկարաւ
շունչ էջեր ունի, ներբողական ոճ եւ դիւ-
րին շարադրուած տողեր: Հոս աւելի
միտքն աշխատած է՝ քան թէ սիրտը, թէ-
պէտ տաք եւ խանդավառ է իր ընտրած

նիւթերուն հանդէպ: Ներշնչումն իր նա-
խորդ հատորէն աւելի նուազ է. կարծես
թէ տարի մը վերջ հասակ առած, թեւերն
աճած, ուզեր է աւելի բարձր թռիչքներ

Բազմավէպ 1963

կատարել: Հետեւելով սոսկ խանդին՝, ա-
ռանց ղուսպ տրամաբանութեան, շուտով

կարելի է անկումներ ունենալ եւ սովու
րական բաներ ըսել. շատ տողեր կան ղոր
պէտք է ջնջէր իր հատորէն: Կը սպասենք
լաւագոյն էջերու:

* #
ՈՍԿԵՄԱՏԵԱՆ - Գրեց Նազենիկ Տէր Մի=

քայէլեան: Փարիզ, տպ. Արաքս, 1961,
էջ 127:

Բաւական մեծադիր եւ 124 էջերով այս
հատորը եւ ճիշտ հարիւր քերթուածնեւ
րով, Արեւմուտքէն կու դայ, Փարիզէն:

Հեղինակուհին նոր չէ մեզի համար=
1927էն ի վեր սկսած է գրել, եւ զարմա-
նալին այն է որ իր քրոջ հետ գրական ըն-
կերութիւն մը հաստատած են, հրատաւ
րակելու համար Շուշաններ (1927) եւ
Ապրող շուշաններ (1947): Իսկ 1950ին
Նուարդ արդէն Օտաճեանի կը փոխուի,
եւ Նազենիկ մինակը կը հրատարակէ իր

Վարդենիք հատորը:
Հեղինակուհին իր փոքրիկ, քիչ մը

մութ նախաբանին մէջ մասնաւոր համաւ
կրանք մը ցոյց կու տայ Վարդենիքի հան-
դէպ: Է՛հ, ամէն քերթող իր սրտին սի-
րած երգն ունի, որ շատ անգամ խոտոր
կը համեմատի ընթերցողի ընտրածին
հետ:

Ոսկեմատեանը կը բացուի ներբողակաւ
նով մը՝ Երիտասարդ Հայաստանի նը
ւիրուած. աղնիւ հեղինակուհին շատ մօ-
տէն հետեւած է արեւելահայ գրողներուն
լարին. կը վերջանայ մարտական հրա-
ւէրով. նոյն շունչն ունի նաեւ Վարդենի-
քը: Բայց ինչո՞ւ այսպէս սկսայ գրել.
նախ ըսեմ թէ հեղինակուհին իր Ոսկե-
մատեանի քերթուածները ենթաբաժաւ
նումներու վերածած է. Երգ երգոց

Սիրտ եւ սէր - Սարսուռներ. այս վեր-
ջինն ամէնէն բազմաթիւ քերթուածները
կը պարունակէ: Այս բաժանումները մաս-
նաւոր կարեւորութիւն մը չունին, բայց
լաւ են քիչ մը շունչ առնելու, որ հարիւր

1963 Յունուար-

քերթուածներ կարենանք կարդալ և խոր-

հիլ անոնց մասին:
Ն. Տէր Միքայէլեան գրքի վերածած եւ

հրատարակած է տասնեւմէկ տարուան

մէջ ղանաղան առիթներով եւ ազդեցու-

թեամբ յօրինած քերթուածները. որով

պէտք չէ պահանջել նիւթերու դասաւու

րում, ծրագիր եւ միութիւն: Գրած է
ինչ որ յարմար պահի մը զգացած է, երբ

աղդուած է պտոյտէ մը, ընկերութենէ

մը կամ հոդեկան տառապանքէ մը:

Աղնիւ հեղինակուհին ի՞նչ կը փափաքի

իր քերթուածներով, ինչո՞ւ գրած է. լոկ

իր անձնական դոհունակութեա՞ն հաւ

մար: Իմ գիրքս վերնագրով քերթուածին

մէջ հեղինակը կ ուղէ որ իր գիրքը լոյւ
սին բացուէր եւ ընթ-երցողը անձկաւ էջը

դարձնէր, ձեռքէ ձեռք անցնէր՝ երկին-
քէն ինկած աստղի մը պէս. որով իր սիր-

բոլորին համար բացած է, իր շնորհ-

ները
տը

կը փափաքի առատօրէն բաշխել,

հաղորդուիլ մարդերու հետ, բնութեան

հետ, հոդեկան հարցերու հետ. համա-

մարդկային ըլլալ, ինչ որ գերագոյն բա-
նաստեղծութեան ձգտումն է: Սակայն

հեղինակին ճիդերը ղինքը կը մատնեն,

թեւերը ոյժ չունին՝ շատ բարձր սաւառ-

նելու. հոգին չի կրնար խորութիւններ

թափանցել եւ կը ստիպուի լաւ տողեր

դէշ տողերու խառնել, քարող կարդալ,

վրէժի ձայն բարձրացնել. մանաւանդ երբ
արդի Հայաստանի մասին կը խօսի՝ կը
դադրի բանաստեղծութենէ եւ կը դառ-
նայ լոկ հայրենասէր մը:

Ն. Տէր Միքայէլեան իր կանացի էու-
թեան մէջն է՝ երբ քնարական փափուկ

նիւթեր կը մշակէ: Հոն քերթողուհի է,
դեղեցիկին հանդէպ համակրելի մերձե-
ցում ունի, նուրբ պատկերներ եւ զգա-
յուն տողեր: Պէտք է սակայն ուշադիր

ըլլայ մշակելու եւ պատկերալից տողեւ

րուն քով անարժէ. իմաստներ չշարելու:
Անհաւասար բանաստեղծութիւն մը վը-
տանգ է քերթողին համար: Արծիւ է, ար-

ծիւի պէս պէտք է ճախրէ. արտոյտ է,
արտոյտի պէս պէտք է թեւ առնէ:

Քիչ մը հետեւող է արեւելահայ ոճին.
բառերու կրկնութիւնները երբեմն լաւ են,
զգացումի յորդութիւն ցոյց կու տան,

բայց շատն ալ տաղտուկ կը պատճառեն:
Արուեստով պէտք է ընտիր եւ գիւտաւոր
գաղափար մը պնդել, գամահարել՝ որ
ընթերցողը յուղուած տպաւորութիւն ըղ-
գայ: Քերթողուհին երբեմն յաջողեր է իր
կրկնութիւններուն մէջ, երբեմն գայթեր
է, պահելով նոյն հաւասար ոյժը:

Ինչ որ կը տեսնուի՝ հեղինակը աւելի

յաջող է կարճ եւ քնարական քերթուած-
ներուն մէջ. անոյշ շունչ մը կայ. բայց
երբ 16ոտնեայ քերթուած կը գրէ, ան
պայման ճիգ ու տառապանք ունի քերթ-
ուածը գլուխ հանելու <համար:

Մենք ազնիւ բանաստեղծուհիէն խոր իւ
մաստասիրութիւն չենք պահանջեր եւ ոչ
ալ ընկերային բարդ հարցեր լուծել. թող

գրէ՝ ինչպէս կը զգայ՝ փափուկ գրէ, ան-
կեղծ գրէ, սիրով գրէ, համառօտ գրէ:

Քաղցրալեզուին քերթուածը զինքը կը
դնէ հոգեկան վարդաստանի մը մէջ, ուր
պիտի գտնէ ապագային ալ բուրումնալից
քերթուածներ.

Ես անոյշ, անոյշ անոյշ
Քու հոգւոյդ ցոլքին մեռնիմ.
Ես քնքուշ, քնքուշ, քնքուշ
Բառերուդ հեւքին մեռնիմ...

Փափաքելի է որ ունենայ Սիպիլի նըր-
բութիւնը եւ լեզուն, Կուրղինեանի կորու
վը եւ Կապուտիկեանի թարմութիւնը. կը
սպասենք յաջորդ ծրագրուած հատորի
մը:

Հ. ՎԱՀԱՆ ՅՈՎՀԱՆՆԷՍԵԱՆ

ՊԱՏՄՈՒԹԻՒՆ ՄԱԼԱԹԻՈՅ ՀԱՅՈՑ - Տե-
ղագրական, պատմական եւ ազգագրա-
կան : - Համադրեց Արշակ Ալպոյաճեան
1961, տպ. Սեւան Պէյրութ, էջ 1535:

Արշակ Ալպոյաճեանի տեղագրական եւ

ազգագիտական բազմաթիւ գործերու
շարքին կաւելնայ նաեւ <<Պատմութիւն

© National Library of Armenia


